ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

472. fundur byggðarráðs Húnaþings vestra haldinn þriðjudaginn 2. janúar 2007 kl. 10:00 í fundarsal sveitarstjórnar, Félagsheimilinu Hvammstanga.

Dagskrá:

1. Viðræður við forstöðumann tæknideildar og verkstjóra áhaldahúss.

2. Viðræður við leikskólastjóra.

3. Bréf Dóms- og kirkjumálaráðuneytisins.

4. Bréf Menntamálaráðuneytisins.

5. Bréf Jóns Lofts Ingólfssonar.

6. Bréf Svönu Sigtryggsdóttur.

7. Umsókn um leyfi til áfengisveitinga.

8. Erindi v/ útgáfu sögukorts af Norðvesturlandi.

Afgreiðslur:
1. Viðræður við forstöðumann tæknideildar og verkstjóra áhaldahúss. Fjallað um starfsmannamál í kjölfar uppsagna slökkviliðsstjóra og vélamanns í þjónustumiðstöð. Rætt um flóð í Syðri-Hvammsá þann 20. desember sl., framkvæmdir við viðbyggingu leikskóla, innheimtu gjalds vegna losunar rotþróa og tengingu hita- og  vatnsveitu að íbúðarhúsi á smábýlalóð.
2. Guðrún Lára Magnúsdóttir, leikskólastjóri er mætt til viðræðna við byggðarráð. Leikskólastjóri fór yfir efni bréfs sem hún hafði sent byggðarráði þar sem fjallað er um greiðslur fyrir grunnnámskeið starfsfólks á Leikskólanum Ásgarði. Fyrir liggur að eftirsöðvar námskeiðskostnaðar eru kr. 108.500- Þess er óskað að sveitarfélagið greiði þann umrædda kostnað og var það samþykkt. Byggðarráð lýsir óánægju sinni með seinagang á gerð teikninga og útboðsganga vegna viðbyggingar leikskólans og felur sveitarstjóra að fara yfir þau mál með arkitekt leikskólans.
3. Fram lagt bréf Dóms- og kirkjumálaráðuneytisins. Í bréfinu er sveitarstjórnum gefinn kostur á að senda umsagnir um drög að reglugerð um stjórnsýsluumdæmi sýslumanna og lögregluumdæmi lögreglustjóra. Byggðarráð felur sveitarstjóra að senda umsögn til ráðuneytins þar sem m.a. komi fram áhersla á aukna þjónustu frá sýslumannsembættinu og aukinn sýnileiki lögreglu í Húnaþingi vestra.
4. Lagt fram til kynningar bréf Menntamálaráðuneytisins þar sem kynnt eru drög að stefnu stjórnvalda í fornleifavernd ásamt greinargerð og sveitarstjórnum er gefinn kostur á að veita umsagnir. Frestur til að veita umsögn er til 1. febrúar nk. Byggðarráð samþykkir að senda drögin til umsagnar skipulags- og umhverfisráðs.
5. Bréf Jóns Lofts Ingólfssonar fh. Urðunar ehf. lagt fram. Í bréfinu er sagt upp þjónustusamningi vegna urðunar sorps í landi Syðri-Kárastaða dagsettum 4. október 2005. Uppsögnin tekur gildi þann 31. desember 2006 og er uppsagnarfrestur 6 mánuðir sbr. 20. gr. áðurnefnds samnings.
6. Bréf Svönu Sigtryggsdóttur lagt fram. Í bréfinu er sagt upp leigusamningi vegna móttöku og geymslu á endurvinnanlegum úrgangsefnum og geymsluporti í landi Syðri-Kárastaða dagsettum 13. febrúar 2003. Uppsögnin tekur gildi þann 31. desember 2006 og er uppsagnarfrestur 12 mánuðir sbr. 7. gr. áðurnefnds samnings.
7. Fram lögð umsókn Fannars Karls Ómarssonar um vínveitingaleyfi fh. Söluskálans Hörpu ehf. Um er að ræða umsókn um nýtt leyfi. Byggðarráð samþykkir að óska umsagnar lögreglu, skipulags- og umhverfisráðs og slökkviliðsstjóra.
8. Fram lagt erindi Rannsókna og ráðgjafar ferðaþjónustunnar. Óskað er eftir fjárframlagi vegna gerðar sögukorts fyrir Norðvesturland. Sveitarstjóra falið að afla frekari upplýsinga.

Samþykkt að taka á dagskrá:

9. Fram lögð erindi Bjarna Kristmundssonar og Hólmfríðar Jóhannsdóttur vegna stofnunar lóðar úr landi Ytri-Melrakkadals og sömu aðila um stofnun skógræktarlóðar  úr landi Syðri-Melrakkadals. Einnig lagt fram erindi Gauks Péturssonar og Elínborgar Bjarnadóttur um stækkun lóðar úr landi Ytri-Melrakkadals, en því meðfylgjandi er samþykki Bjarna Kristmundssonar og Hólmfríðar Jóhannsdóttur eigenda jarðarinnar. Byggðarráð samþykkir að vísa erindunum til skipulags- og umhverfisráðs.
Fundargerð upplesin og samþykkt.



Fundi slitið kl. 12:50
Heimir Ágústsson(sign.),


Skúli Þórðarson(sign.),
Guðný Helga Björnsdóttir(sign.),

Elín R. Líndal(sign.),

Áheyrnarfulltrúi:

Oddur Sigurðarson(sign.).

